

                  «Тілім менің-тірлігімнің айғағы»
Мақсаты: Жас ұрпақты адамгершілікке, тілімізді қастерлеп, ана тілімізді құрметтеп насихаттау. Туған тілім, дана тілім, дара тілім бағытында кеңінен мағынасын ашу. Жүргізуші: Армысыздар,қадірменді оқушылар және ұстаздар!
 «22 қыркүйек - Қазақстан халықтарының тілдері күні» мерекесіне  қош келдіңіздер!
 « Тіл туралы тұңғыш Заң 1989 жылы 22 қырқүйекте жоғарғы кеңестің сессиясында қабылданған болатын. Ал екінші рет 1997 жылы 11 шілдеде қабылданды.
 Тіл  халықпен бірге өмір сүріп дамиды. Себебі, әр ұлттың тілі - оның бақыты, тірегі.
 Менің қазір ойыма Қадыр Мырзалының тіл туралы айтқан өлең шумақтары есіме түсіп тұр.
Ана тілім — әнұраным, Ана тілім — өрлігім,
Ана тілім — һәм құралым, Ана тілім — елдігім.
Ана тілім болмаса, Ана тілім болмаса,
Мықты болмас тұрағым. Бүтінделмес кемдігім.
Олай болса сөз кезегін оқушыларымызға берейік:
Бекзат   
Сүйемін туған тілді – анам тілін,
Бесікте жатқанымда - ақ берген білім.
Шыр етіп жерге түскен минутымнан
Құлағыма сіңірген таныс үнім.
Ең бірінші сол тілмен сыртқа шықты,
Сүйгенім, сүйсінгенім, жек көргенім.
Жүргізуші: Өте керемет. Осындай әдемі өлең жолынан кейін әдемі әннің әуенімен сусындап отырмаймыз ба?
Ән:« Туған жер »
Орындайтын: Нұрқожа Болат
Жүргізуші: Ия, Қазағымның ән - жырына не жетсін. 
Қамарсұлу
Ана тілім, туған тілім, бал тілім
Сен арқылы дүние танып талпындым.
Сен арқылы әлемге аян бар ісім
Сен өмірде таусылмайтын алтыным.
 Жүргізуші:
Ана тілім - ана күтім арым менің
Сәулетім - сая бағым, сәнім менің
Аспаным өзіңменен арайланып,
Нұрланып атар ылғи таңым менің.
Би:  «Қамажай» орындайтындар: Нұрқожа Гүлзат пен  Мақсотова Қамарсұлу
Жүргізуші: Өте керемет! Жарайсыңдар қыздар!
Тілім менің!
Ұлы Абай, Мұхтардай пірім менің.
Тұнығым, рухани жан азығым
Ол бүлінсе, менің де бүлінгенім.

Ана тілім, туған тілім, бал тілім
Сен арқылы дүние танып талпындым.
Сен арқылы әлемге аян бар ісім
Сен өмірде таусылмайтын алтыным.
Сондықтан туған тілімізді көзіміздің қарашығындай қорғау – ол біздің, яғни жастардың басты міндеті.
Асылхан
Туған тілім – тірлігімнің айғағы,
Тілім барда айтылар сыр ойдағы.
Өссе тілім мен де бірге өсемін,
Өшсе тілім мен де бірге өшемін.
 Жүргізуші:
           « Жеке бір адам ұлт тілін жасай алмайды. Тіл – бүкіл халықтың игілігі, халықпен бірге жасап, бірге дамиды. Ана тілін жақсы білмейінше сауатты сөйлеп, сауатты жазып, тіл байлығын мол қолданбайынша, шын мәніндегі мәдениетті адам атануға болмайды»
Гүлзат
Әрбір тілде сөйле адамды таң қылып,
Ана тілін білмеу қандай заңдылық!
Өсер балаң, байтақ далаң тұрғанда.
Қазақ тілі жасау керек мәңгілік.
 Жүргізуші:
             Тіл - қасиетті, құдіретті, киелі. Бұл қасиеттер бойға ананың ақ сүтімен дариды. Тіл өшпейді, қандай қиындықта да тіл өз ұрпағының қанына, жанына өз ұрығын егіп, өміршең күй кеше береді.
[bookmark: _GoBack]Болат
Кіршіксіз қардай сақтаңдар,
Қазақтың тілін ғаламат.
Ана тіл – арым, иманым,
Аманат, саған, аманат.
Жүргізуші:
Қадірменді көрермендер! Осымен бүгінгі «Тілім менің-тірлігімнің айғағы» атты тәрбие сағатымыз  аяқталды.Назар салып тыңдағандарыңызға үлкен  рахмет! Келесі кездескенше сау – саламатта  болыңыздар!


